
М.К. Аммосов аатынан Хотугулуу-Илиҥҥи бэдэрээссийэлии үнүбэрсиэт 

Хотугулуу-Илиҥҥи норуоттар тылларын уонна култуураларын үнүстүүтэ 

  

ИҺИТИННЭРИИ СУРУК 

  

  Төрөөбүт тыл уонна сурук-бичик күнүгэр аналлаах дэкээдэ чэрчитинэн сахалыы таба 

суруйуу үөрүйэҕин олохсутар-иҥэрэр сыаллаах «Сахалыы дьыктаан» аахсыйа ыытыллар. 

Аахсыйаҕа үөрэҕиттэн, олорор сириттэн тутулуга суох 14-тэн үөһэ саастаах дьон кыттар. 

Хотугулуу-Илиҥҥи норуоттар тылларын уонна култуураларын үнүстүүтүн саха тылын 

хаапыдыратын уһуйааччылара дьыктаан тиэкиһин талан бэлэмнииллэр. 

Ыытыллар кэмэ: олунньу 12 күнэ, сарсыарда 11:00 чаастан 

Ыытыллар сирэ: СӨ Национальнай бибилэтиэкэтин саайтыгар Zoom нөҥүө уонна 

YouTube ханаалыгар. 

Дьыктааны «туйгун» уонна «үчүгэй» сыанаҕа суруйбуттарга дьупулуом, бары 

кыттыбыттарга туоһу сурук туттарыллар.  

Түмүк олунньу 18 күнүгэр биллэр. 

Билс.төл.: +7 (4112) 455-855 

Сигэҕэ киирэн кыттыҥ, саха тылын сөпкө суруйаргытын тургутан көрүҥ!  

 Тэрийэр бөлөх 

  

САХАЛЫЫ ДЬЫКТААНЫ ЫЫТЫЫ БАЛАҺЫАННЬАТА 

  

1.  Уопсай балаһыанньа 

1.1   Бу балаһыанньа сахалыы дьыктааны ыытыы сыалын-соругун, бэрээдэгин быһаарар. 

1.2   Дьыктааны ыытыы сыала-соруга: 

                    - сахалыы таба суруйуу үөрүйэҕин олохсутуу-иҥэрии; 

                    - төрөөбүт тылы таба суруйар таһымы үрдэтии; 

                    - саха тылын баайа чөл хааларын ситиһии.  

1.3 Тэрийэр бөлөх эрдэттэн сайаапка хомуйар, дьыктааҥҥа кыттар дьон испииһэгин 

оҥорор (Zoom нөҥүө кыттааччыларга). 

1.4 Дьыктааны ыытыыны, бэрэбиэркэни Саха Өрөспүүбүлүкэтин Национальнай 

бибилэтиэкэтэ, Хотугулуу-Илиҥҥи норуоттар тылларын уонна култуураларын үнүстүүтэ 

саха тылын хаапыдырата тэрийэллэр. 

1.5 Дьыктааны үөрэҕиттэн, олорор сириттэн тутулуга суох 14-тэн үөһэ саастаах дьон 

суруйар.    



2.  Дьыктааны ыытыы бэрээдэгэ 

 2.1    Бэлэмнэнии түһүмэҕэ 

            2.1.1 Саха тылын хаапыдыратын уһуйааччылара дьыктаан тиэкиһин 

бэлэмнииллэр          

            2.1.2 Суругунан үлэни сыаналыыр кэриҥ тиһилигэ хаапыдыраҕа бигэргэнэр 

            2.1.3 Дьыктааны ааҕар, бэрэбиэркэлиир хамыыһыйа тэриллэр. 

 2.2   Тэрийии түһүмэҕэ                                                                              

           2.2.1 Сахалыы дьыктаан төрөөбүт тыл уонна сурук-бичик күнүн чэрчитинэн 

ыытыллар 

           2.2.2 Дьыктааны суруйуу кэмэ – 1 чаас устата 

           2.2.3 Дьыктааны суруйуу бэрээдэгэ: 

-    А4 кумааҕыга былааҥканы толоруу (кыттааччы толору аата, төлөпүөнэ, электроннай 

почтата); 

-    дьыктааны суруйуу сыалын-соругун, бэрээдэгин билиһиннэрии; 

-    дьыктааны суруйуу: 1) тиэкиһи бүтүннүү ааҕыы, 2) тиэкиһи биирдиилээн этиинэн 

ааҕыы; 

-    дьыктааны бүтүннүү хос ааҕыы; 

-    дьыктааны бэйэ бэрэбиэркэтэ; 

-    дьыктааны тута электроннай почтаҕа ыытыы (diktant@nlrs.ru). Тиэкис чуолкайдык 

көстөрө ирдэнэр (хаартыскаҕа түһэрэн эбэтэр скан буолуон сөп); 

-    СӨ Национальнай бибилэтиэкэтин YouTube ханаалыгар суруйбут кыттааччылар 

олунньу 14 күнүгэр СӨ Национальнай бибилэтиэкэтин саайтыгар (nlrs.ru) дьыктаан 

тиэкиһэ таҕыстаҕына, бэйэлэрэ бэрэбиэркэлэнэллэр.  

2.3 Түмүктүүр түһүмэх 

2.3.1 Бигэргэммит кэриҥҥэ олоҕуран дьыктаан бэрэбиэркэтэ 

2.3.2 Дьыктаан алҕастарын ырытыы 

2.3.3 Бэрэбиэркэ биэдэмэһин толоруу 

2.3.4 Дьыктааны «туйгун» уонна «үчүгэй» сыанаҕа суруйбут кыттааччыларга наҕарааданы 

туттарыы 

2.3.5 Хас биирдии кыттааччыга наҕарааданы уонна туоһу суругу тиксэрии  

 

 

 

 

mailto:diktant@nlrs.ru

